
				এই পাতাটির মুদ্রণ সংশোধন করা প্রয়োজন। 
е в ষড়দর্শন সংবাদ ।
“কিন্তু আমারদের স্বদেশীয় কোবিদ্বুদ এক্ষণে কেবল বেদের নামই জানেন, বোধ হয় কেহই অখিল বেদ অধ্যয়ন করেন নাই, হয়তো চকুতে দেখেনও নাই। কোন ২ ইউরোপীয় পণ্ডিতেরা খণ্ডশঃ বেদ প্রকাশ করিয়াছেন কিন্তু অামারদের মধ্যে অত্যন্ত্র লোক তাহা ক্রয় করিয়া থাকেন । তবে উপনিষৎ নামে যে ক্ষুদ্র ২ খণ্ড আছে তাহ কেহ ২ পাঠ করিয়া থাকেন । এই পদ্ধতি বহু কালাবধি চলিত আছে কেনমা দশ নাদি শাস্ত্ররচকেরা ইতিশ্রুতেঃ বলিয়া যে ২ বচন। উদ্ধৃত করিয়াছেন তাহা সকলি প্রায় ঔপনিষদ বচন ।
“বেদের মধ্যে মন্ত্র ব্রাহ্মণ নামে দুই প্রধান শাখাভেদ আছে । মন্ত্রশাখাকে ভক্তিরস প্রধান কহা যাইতে পারে কেননা অহাতে দেবস্তুতিই অধিক । ব্ৰাহ্মণশাখু বিধি প্রধান, তন্মধ্যে ষজন যাজনের নিয়ম আছে। উপনিষৎ নামে বিখ্যাত খণ্ড প্রায় সকলি ব্রাহ্মণভূক্ত। তাহ মন্ত্রব্রাহ্মণের ন্যায় প্রাচীন নছে কিন্তু তন্নিমিত্তই তাছার অধিক সমাদর হইয়াছে কেননা বৈদিক ধৰ্ম্মের পরিপাকে তাহার উৎপত্তি । এই কারণ উপনিষৎ পর বিদ্যা উপাধি প্রাপ্ত হইয়াছে, মন্ত্রব্রাহ্মণ অপর বিদ্যা নামে এক প্রকার তিরস্কৃত হইয়াছে। ঔপনিষদখণ্ডে উৎকৃষ্টভাবের কিছু ২ লক্ষণ দেখা যায় বটে, এবং যেমন ঘোরান্ধকার নিশিতে নক্ষত্রগণের ক্ষুদ্র জ্যোতিতেও পান্থের পক্ষে যৎকিঞ্চিৎ উপকার সন্তবে তদ্রুপ ঔপনিষদখণ্ডে দর্শন শাস্ত্রের পূর্বাপর বাৰ্ত্ত জিজ্ঞাসুর পক্ষে কিঞ্চিৎ সঙ্কেত লাভ হয়, কিন্তু তাহাতে নিয়ম শৃঙুলাভাব, এবপ কোন ২ স্থলে কাব্য রসেরও জাতিশয্য দেখা যায় ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৪০টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

